
Hilaren 19an hasiko da Arabako
Kuadrila Arteko Bertso Txapelketa

ARABAKO banakako bertso txapelketa bi urtean behin
egiten denez, tarteko urteetan kuadrila edo eskualde
arteko txapelketa antolatuko dute. Banakakoan sekula
parte hartuko ez luketen bertsolariak erakartzeaz gain,
bertso eskolak indartzea eta herri eta eskualdeak aktiba-

tzea dira egitasmo berriaren helburuetako batzuk. Hiru !
liga ezberdinetan banatutako bederatzi taldek parte har- !
tuko dute txapelketan, otsailaren 19an hasita. Finala

maiatzaren 8an izango da Gasteizko Auzolana pilotale-
kuan. Parte hartzaileei buruzko informazio gehiago eta
egitarau osoa Bertsoa.com webguneko A/bisteak atalean
kontsulta daitezke (2010-02-08 datarekin).

Ezker Batuaren webgune berria:
“Zer gura dozu Urdaibain?”

- EZKER BATUA-BERDEAK
alderdiak foro berria jarri
du abian Interneten
(http:/ /urdaibaibai.word-
press.com). Urdaibaiko
Guggenheim museoaren

tzea du helburu. Proiek-
tuaren inguruko albiste eta erreportajeak ere bilduko
dituzte webgune horretan. Facebook-en bada plataforma
bat, “Urdaibaietz! Gure kulturaren eta naturaren defen-
tsan” izenekoa, 900 jarraitzaile baino gehiago dituena.

proiektuari buruz herrita-
rrek dituzten iritziak jaso- |

Ander lturriotz
idazle eta soziologo
ordiziarra da Euskal
Idazleen Elkarteko
lehendakari berria,
elkarteak hilaren
6an Irurtzunen
(Nafarroa) eginda-
ko batzar nagusian
adostu ostean. Postu horretara aurkeztutako kide
bakarra izan zen, eta Fito Rodriguezek utzitako
kargua hartuko du. Berarekin batera Castilo Sua-
rez, Aitor Txarterina, Juan Mari Apaolaza, Carmen
Valois, Josu Martinez eta Ifiaki Friera idazleak kide
izango ditu Zuzendaritza Batzordean.

ANDONI CANELLADA / A. P.

Francis Xavier Pasionen Jz filmak jaso du
Zinegoak jaialdiko fikziozko lanik onenaren saria,
Filipinetako gizartean emeki jazotzen ari diren
aldaketak “buruargitasunez” erakusteagatik. Film
dokumental onenaren saria, berriz, Yulene Olaizo-
laren Intimidades de Shakespeare y 1 ictor Hugo lanak
jaso du eta film laburrik onenarena, Bardi Gud-
mundssonen Mama Veit Hayo Hun Syngur-ck. Les-
bianismo saria, bestalde, Nana Neulen Mezn Freund
ans Faro-ri eman diote.

Karlos Linazasoro idazle gipuzkoarrak 400
aforismo edo gogoeta labur jaso ditu Esan gabe
doaz (Utriusque Vasconiae) liburuan. Hirugarren
aforismo liburua du. Aurrenekoa, Isiltasunaren ada-
bakiak (Pamiela), 2003an plazaratu zuen; bigarre-
na, Beti eder dena (Erein), 2006an

o liiaki Murua Bertsozale Elkarteko lehendakariak E/
Diario Vasco egunkarian: «Bertsolaria da bere publi-
koarentzat eskuragarrien dagoen artista; nahi duenak
lor dezake gure telefonoa eta deitu edo saio bat propo-
satzeko edo bertsoak eskatzeko... Zein dira elitea?
Gehien dabiltzanak? Iker Zubeldiak finalistek adina
saio egingo ditu, eta haiekin batera. Egafna da elitea?
Eliteko saskibaloi talde bat ez da etorriko Gabiriko
plazara; Egana bai. Izarra zein da, Maialen? Beraxek
jango ditu aurten marroi gehien, bera izango da debal-
deko saio gehien egingo dituena, edozein hasiberri
bezain eskuragarri dago eta... Gailurra BEC kontside-
ratzen badugu, nik han ez nuen izarrik ikusi, han ekipo
bat ari zen lehiatzen, eta ekipo irudia eman zuten,
horrelaxe jarduten direlako, ekipoany.

® Alberto Schommer
argazkilariaren hitzak
jaso ditu Berriak:
«Artea ez dago mun-
duan gertatzen diren
gauzetatik aparte. (...)
Horregatik, min egiten
didate zenbait gertaka-
rik. Gauzak bestela joa-

tea beharko nuke. Eta bestela joango balira, artea bera ere
0s0 bestela joango litzateke. (...) Zerbait eraikitzea da nire
helburua, eta horretarako zenbait gauza suntsitzen ditut,
eta beste batzuk sortu. Pertsonen eta eraikinen zirrikituak
bilatzen ditut, betiere komunikazioa lortzeko asmoz.
Aurrena neure buruarekin; eta ondoren, gainerakoekin.

...........................

Estilo aniztasuna galbide

Corto Cuentos
Borja Crespo / Chema Garcia
Astiberri - 2009
128 orrialde, koloretan. 17 euro
http://corto-cuentos.blogspot.com

GETXOKO Komiki eta Manga Azokan
erosi zuen nire lagunak Corto Cuentos
liburua, Astiberri argitaletxearen estandean. Komikiak atsegin
ditu, baina ez da ohiko irakurlea. Gehiago gustatzen zaizkio
argazki, koadro eta marrazki koloretsuak. Horregatik erosi zuen
Corto Cuentos, Chema Garciaren irudiek erakarri zutelako.

Arrazoi eman nion, ilustrazioak ederrak dira, batzuetan
xalo baina oro har ederrak. Sentsazioa dut, ordea, edertasun
horrek harreman handiagoa duela estilo aniztasunarekin, iru-
dien kalitate grafikoarekin baino. Garciak estilo ugari erabili
ditu; marrazkiak artista desberdinek egin dituztela dirudi, eta
irakurleak atseginez hartzen ditu ezuste estetiko horiek, ira-
kurle mota batek bederen.

Komikizale bezala, liburuak apur bat deskolokatu nau: Ez
dakit zein publikori zuzenduta dagoen. Umeeir Helduei? Borja
Cresporen ipuin batzuek hausnarketarako bide ematen dute,
baina beste zenbait istorio motz antzean geratzen dira, lotarako
orduan seme-alaba txikiei kontatzeko ipuinak balira bezala.
Bakarren batek esango du istorio horiek ere bigarren irakurketa
bat dutela, poesia direla. Ez dakit zer esan.

Gainera, lauzpabost esaldiko ipuinetan, marrazkiek protago-
nismo handia hartzen dute. Izugarri ilustrazio politak balira,
tira, baina kasu honetan... Aizu, duela gutxi irudiak ederrak dire-
la esan duzu, ezta? Bai, egia da, liburuan badaude £oadro politak,
begien gozagarri izan daitezkeenak, baina osotasunean... oso
ongi nola definitu ez dakidan zerbait falta da.

Hori bai, Chema Garciaren marrazkiek txukun bat egiten
dute Borja Cresporen istorio laburrekin, “bat egin” baino, zen-
baitetan “jan egin” zuzenagoa litzatekeen arren. Dioguna, bale-
ko komikia da —estetikoki behintzat—, baina nortasun sendoa-
goa emango lioketen elementuak falta zaizkio, irakurlea galdurik
ez sentitzeko bereziki.

